
a) Introducion

A contundente vitoria da opcién “Non” 4 indepen-
dencia de Escocia, cunha votacién do 55,3% no refe-
rendo soberanista celebrado o pasado 18 de setembro,
abre un compds de espera sobre outros procesos de
decisién relacionados coa autodeterminacién nacional
principalmente en Europa, en particular nos casos dos
denominados “nacionalismos periféricos” como Cata-
lufia ou Flandres, entre outros.

Se ben os independentistas escoceses non alcanzaron
o seu obxectivo, a histérica celebracién deste referen-
do soberanista sup6n un punto de inflexién de cara ao
futuro para o Partido Nacionalista Escocés (SNP po-
las stas siglas en inglés), 4 vista da avultada votacién
(44,5%) recibida, principalmente nunha cidade da im-
portancia de Glasgow, que votou decididamente a fa-
vor da independencia. A espera de conecer as futuras
estratexias do SND, a consulta igualmente certificou a
renuncia do primeiro ministro escocés Alex Salmond,

debendo dar paso agora a un novo liderado.

b) A autonomia a debate

Tras unha campana electoral ateigada de promesas
sobre a marcha, principalmente por parte de Londres,
algunhas delas efectuadas con certa dose de oportu-
nismo e incluso de desesperacién ante as posibilidades
electorais dos independentistas escoceses, o contunden-
te triunfo do “Non” 4 independencia de Escocia deixa
no tapete a concrecién dunha serie de competencias
autonémicas prometidas 4 carreira polos principais par-
tidos britdnicos (Partido Conservador, Partido Laboris-
ta e Partido Liberal-Demdcrata) de cara o goberno de
Edimburgo, a capital politica e administrativa escocesa.

A discusién e paulatina materializacién destas com-
petencias quedard a cargo do ex primeiro ministro
britdnico, o laborista Gordon Brown. O pasado 20 de
setembro, dous dias despois do referendo, Brown anun-
ciou a presentacién dunha Lei de Escocia que contem-
plaria a discusién destas disposiciéns a partir de xaneiro
de 2015.

Paralelamente, a renuncia como primeiro ministro
do nacionalista escocés Salmond, a ser efectiva a partir

de novembro, abrird igualmente o camifo para unha

A atencién estd agora dirixida a Londres e, particu-
larmente, 4s promesas esgrimidas polo conservador pri-
meiro ministro britdnico David Cameron, en particular
de amparar maiores cotas de descentralizacién politi-
ca para Escocia a cambio de rexeitar a independencia.
Unha oferta igualmente ampliada cara outros territo-
rios que forman parte do Reino Unido de Gran Bre-
tafia, particularmente nos casos de Gales e Irlanda do
Norte, ademais da propia Inglaterra. Con todo, cémpre
observar o nivel de influencia do referendo escocés cara
outros contextos de reclamacién soberanista, en especial
Catalufia, que teria previsto realizar unha consulta si-
milar o préximo 9 de novembro, ainda que sen o ampa-
ro da legalidade estatal. En perspectiva, compre igual-
mente observar en qué medida o futuro das aspiraciéns
independentistas escocesas pode reproducir aspectos an-
teriormente presentados noutros contextos soberanistas,
como € o caso de Quebec, tendo en conta determinadas

variables de similitude en 4mbolos dous casos.

eventual sucesién politica dentro do SNP, con especial
influencia nas elecciéns escocesas previstas para maio
de 2016, sen esquecer os eventuais cambios lexislativos
que poidan ocorrer previo ds elecciéns britdnicas previs-
tas para maio de 2015.

O problema, cando menos, parece estar nas prerro-
gativas e facultades destas cesiéns autonomistas pro-
metidas por Londres. O plan de discusién debe incluir
aspectos relativos 4 politica fiscal, estado de benestar,
sanidade e a posibilidade de outorgar maior autonomia
politica, incluida a celebracién de elecciéns lexislativas
separadas en cada un dos territorios que forman parte
do Reino Unido de Gran Bretana: Inglaterra, Escocia,
Gales e Irlanda do Norte. Inglaterra non ten un érgano
lexislativo propio, a diferenza do Parlamento escocés e
das Asembleas galesa e norirlandesa.

Brown e o lider laborista Ed Miliband, asi como
o lider da campana polo “Non” en Escocia, Alistair
Darling e outros membros do Partido Conservador,
xa deixaron entrever que non estin completamente de

acordo con estas cesiéns autonomistas defendidas por

Cameron, baixo o lema de “votos ingleses para leis in-
glesas”, e que aparentemente conta co apoio do lider
liberal-demécrata Neil Clegg.

Neste sentido, desvincular a Escocia, Gales e Irlan-
da do Norte da discusién e votacién dos asuntos in-
gleses (un debate que en Londres denominase “West
Lothian”) suporia para os laboristas un duro golpe poli-
tico, xa que moitos dos seus votantes e dos seus deputa-
dos en Westminster provenien de Escocia. Pola contra,
os ingleses non poden decidir nos asuntos lexislativos
escoceses, galeses e norirlandeses.

Polo tanto, Londres deberd agora equilibrar unha
serie de promesas e de pulsos politicos que, eventual-
mente, poderfan modificar a opinién do electorado
escocés post-referendo. Salmond xa deixou entrever a
posibilidade de que Londres dea marcha atrds con al-
gunhas destas disposiciéns autonomistas, argumentan-
do a contundente vitoria do “Non”. Para Cameron, este

tema pode derivar nun debate politico de elevada in-

¢) Outras realidades soberanistas

Paralelamente, é importante considerar en qué medi-
da o referendo escocés terd influencia noutros contextos
soberanistas, non s6 en Europa senén noutras partes do
mundo. Este aspecto ten maior incidencia no contex-
to europeo, debido a que Escocia constittie agora unha
indubidable referencia histérica, tendo en conta que é
o primeiro caso de nacionalismo periférico que puido
celebrar democraticamente unha consulta soberanista.

O caso inmediato mdis salientable no que o referendo
escocés tera incidencia é o de Catalufa, coa convocato-
ria dunha consulta soberanista prevista para o préximo
9 de novembro. Esta consulta ven sendo anticipada-
mente cualificada de ilegal dende Madrid, a diferenza
da pragmdtica posicién adoptada por Londres con res-
pecto ao referendo escocés. Neste sentido, estd por ver
en qué medida os resultados do referendo escocés, en
particular a derrota do independentismo, gravitardn di-
recta ou indirectamente no contexto cataldn a respecto
da realizacién da propia consulta mesmo contravindo a
legalidade.

Outro caso ¢ Flandres, onde o partido nacionalista
Nova Alianza Flamenca (N-VA) adoptou recentemen-

te unha pragmdtica posicién confederal con respecto a

tensidade, especialmente de cara 4s stas pretensions de
reeleccién nas eleccidns lexislativas britdnicas de maio
de 2015.

Pero en caso de moderarse este proceso, unha gran
porcién do electorado nacionalista escocés, asi como
doutros indecisos que finalmente optaron polo “Non”
(moi probablemente persuadidos pola presion exercida
dende Londres), poden sentirse frustrados polo incum-
primento destas promesas, un aspecto que eventual-
mente pode anunciar a medio prazo unha maior ad-
hesién ds teses do SNP, asi como unha maior presién
politica e cidad4 para repetir a consulta soberanista.

Este contexto pode igualmente reproducirse en Ga-
les, con pretensiéns autonomistas e a presenza dunha
forza nacionalista como o Plaid Cymru, sen esquecer as
presiéns que dende Belfast, capital de Irlanda do Nor-
te, poden reforzar a demanda dun maior autogoberno,
amparados nos acordos de paz estipulados desde 1998 e

nas promesas de Londres pre-referendo escocés.

Bruxelas, referendada nos comicios federais belgas e nas
parlamentarias europeas celebradas simultaneamente
en maio pasado, pero que igualmente estipulard unha
maior presién autonémica, aparcando momentanea-
mente as pretensions independentistas.

En Europa Oriental, o referendo de adhesién de
Crimea a Rusia (marzo de 2014), no contexto da crise
ucraina, paralizou eventualmente a resolucién doutros
escenarios (Transnistria, Abxasia, Osetia do Sur), sen
esquecer a preeminencia doutros casos de “Estados de
feito” dentro da contorna mediterrdnea e balcdnica (Re-
publica Turca do Norte de Chipre e Cosova).

Féra de Europa atépase o caso de Taiwdn, que adop-
tou un prudente distanciamento con respecto ao refe-
rendo escocés, toda vez o silencio ou as complexidades
derivadas dos conflitos internos predominaron noutros
casos (Palestina, Sdhara Occidental) nun elenco de
complexos marcos territoriais en conflito con diferentes
perfis e intensidades.

Finalmente, estd o caso de Quebec, un contexto que
convida aos nacionalistas escoceses a observar con espe-
cial atencién porque pode reflectir situaciéns de notable

similitude.

As pretensiéns independentistas do Partido Que-
bequés (PQ) vironse historicamente frustradas trala
celebracién de varios referendos soberanistas en 1980
e 1995, ainda que neste tltimo estiveron a piques de
alcanzar o0 50% da votacién.

Non obstante, na actualidade, o PQ vive un momen-
to interno sumamente complexo: nos comicios munici-
pais celebrados en Quebec en marzo de 2014 acadaron
a sta peor porcentaxe de votacién obrigando a unha
remoci6n do seu liderado, paralizando preventivamente
calquera presién a favor da realizacién dun novo refe-

rendo soberanista.

En comparanza, o SNP post-Salmond pode afrontar
agora unha nova etapa que lle permita sacar proveito da
sta votacién (44,5%) e do feito de que unha cidade da
importancia de Glasgow votara decididamente a favor
da independencia. A pesar das diferenzas de contexto,
as dificultades de xestion da derrota alertan ao SNP da
importancia de analizar o caso de Quebec.

Estas e outras variables estardn igualmente determi-
nadas polo contexto que se abre agora entre Londres e
Edimburgo sobre a Lei de Escocia e a concrecién das
facultades autonémicas prometidas por Cameron, polo
que non resulta descartable a renovacién a longo prazo
da presion cidadd para celebrar outro referendo sobe-

ranista.

IGADI, 24 de setembro de 2014.




